PENJELASAN ERTI TAWAKAL

Oleh Haji Munawar Khalil

(Dipetik daripada Harian Abadi)

Hingga sekarang masih banyak di antara kita umat Islam
yang keliru atau kurang terang cara memaham atau mengenakan
erti “Tawakal”. Kerana adanya kekeliruan cara
memaknakannya tadi dan kerana kurang tepat cara memahamkannya
lalu tidak tepat pula cara mengerjakannya yang akibatnya
menimbulkan berbagai-bagai peristiwa yang amat menyedihkan
bagi umat Islam sendiri, membawa kemunduran mereka
pada tentang segi urusan-urusan iaitu urusan yang berkenaan dengan
keduniaan atau pun urusan yang berkenaan dengan akhirat.

Timbulnya kekeliruan atau kesalahan kita dalam memahamkan
erti “Tawakal” tadi pada umumnya kerana kesempitan
cara berfikir: dan yang demikian itu kerana kita pada

umumnya telah lama meninggalkan pimpinan Ilahi yang termaktub dalam

kalau kamu bertawakal kepada Allah dengan sebenar-benar tawakal,
nescaya ia akan member rezeki kepada sebagaimana dia

memberi rezeki kepada burung, pada pagi-pagi hari keluar (berangkat)
dengan perut kosong-dan pada petangnya ia balik (pulang)

dengan perut kenyang”-maksud hadis riwayat Ahmad,

Tirmidht dan Ibnu M3jah daripada Saidina “Umar.

al-Quran dan tuntutan yang bersih daripada Nabi kita Muhammad
(SAW). Oleh sebab itu tentang ini-sekalipun dengan
singkat-akan saya huraikan di sini sekadar cukup bagi

peringatan kita bersama.

Erti Tawakal

Perkataan “Tawakal” itu daripada bahasa Arab ertinya
“berserah”; dan tawakal kepada Allah ertinya berserah
kepada-Nya jua. Sepanjang pimpinan Islam tiap-tiap orang
yang telah beriman (percaya) kepada Allah diperintahkan supaya
bertawakal kepada-Nya jua-jangan kepada selain
daripadanya kerana dialah yang Maha Kuasa.
Dialah sebaik-baik tempat bergantung, dan dialah
pula sebaik-baik tempat kembali setiap makhluknya untuk
berserah diri.

Dalam al-Quran tidak sedikit ayat-ayat firman-Nya Tuhan yang
mengandung perintah supaya kita bertawakal kepada-Nya, dan dalam
mengerjakan segala sesuatu yang diperintahkan olehnya, haruslah

kita menaruh rasa tawakal kepada-Nya.

Penjelasan
Akan tetapi kita masing-masing jangan salah memaknakan perintah

“Tawakal” itu, Kalau kita selidiki lebih lanjut



akan ayat, iaitu yang mengandung perintah “tawakal” akan terdapatlah
pada sebelumnya susunan kata yang mengandung makna perintah
mengerjakan sesuatu pekerjaan. Jadi orang tidaklah
diperintah bertawakal begitu sahaja, tetapi diperintah pula supaya
bekerja, berusaha dan beramal; kemudian bekerja dan
berusaha itu hendaknya disertai dengan tawakal (berserah
diri) kepada Allah.

Jelasnya dalam kias menuntut hak-hak kita yang telah
diberikan Allah kepada kita dan untuk kita, dan pada
waktu kita mencari rezeki kurnia Allah yang telah disediakan
olehnya untuk kita, dan demikianlah seterusnya, janganlah
kita berserah atau bergantung kepada selain daripadanya,
tetapi wajiblah kita berserah kepada-Nya juga, kerana
dialah yang menciptakan kita, mengurniakan kekuatan dan
kecekapan atas kita yang dapat kita gunakan untuk
bekerja, berusaha, dan dia pula yang memberi persediaan
rezeki untuk kita. Kita menuntut hak-hak kita di dunia,
dan kita mencari rezeki pemberian Allah itu menurut
perintahnya, mengikut peraturannya yang telah tetap jadi untuk
kita. Sebab itu sudah sepatutnya kita bertawakal (berserah

untuk bergantung) kepada-Nya.

Mengapa Harus Bertawakal

Pertanyaan ini dapat kita wajib dengan ringkas sebagai
berikut:

Kita masing-masing tentu telah mengetahui bahawa
manusia itu sebagai makhluk, yang keadaannya tidaklah
berbeza sebagai makhluk yang lain, antara lain sifat
kelemahan manusia tidaklah berbeza dengan sifat kelemahan yang ada
pada makhluk bangsa haiwan. Bezanya manusia mempunyai
kelebihan yang tiada ada bagi makhluk bangsa haiwan ialah
“akal”. Sungguhpun demikian sifat kelemahan manusia itu
tetap ada, tidak akan dapat mengadakan perhitungan dengan pasti
dan yakin mengenai semua perkara yang akan terjadi, baik

untuk dirinya sendiri mahu pun untuk orang lain,

dan tentang peri keadaan yang di sekelilingnya. Tetapi oleh Allah
Tuhan semesta alam, kita manusia disuruh berusaha diperintah
supaya bekerja bagi mencukupkan yang kita hajat, dan

dari pimpinan supaya mencapai segala apa yang akan menyampaikan
kita ke arah keuntungan dan kebahagiaan kita di dunia dan di akhirat.

Sepanjang peraturan Allah yang telah terjadi di atas kita,
dalam kita menggunakan tenaga dan fikiran untuk
mencapai keuntungan dan kebahagiaan tadi, kita tidak akan
mungkin mengetahui lebih dahulu suatu keadaan yang serta merta
datangnya, di sekeliling keinginan dan cita-cita kita. Dalam kita
menanti hasil usaha atau pekerjaan kita, apakah usaha dan
pekerjaan kita akan memuaskan bagi kita atau tidak,
kita masing-masing tidak akan menunaikan mengetahuinya lebih dahulu dengan
sebenar dan di sinilah zahir sekali kelemahan kita, baik
tenaga mahu pun fikiran; kerana tidak semua urusan
dapat kita hitung dengan pasti, mesti sesuai dan mesti
memuaskan. Kita hanya disuruh supaya berusaha, diperintah
supaya bekerja dan diberi pimpinan supaya bergerak-
berikhtiar dengan sekuat tenaga dan fikiran kita dengan
kepandaian dan kecekapan yang ada kepada kita. Tetapi kita
tidak dapat menetapkan lebih dahulu hasil usaha kita,
tidak akan dapat menentukan lebih dahulu akan buah pekerjaan
kita dan tidak pula kita akan dapat menetapkan natijah
ikhtiar kita itu.

Demikianlah duduknya perkara dan inilah tempatnya kita
wajib bertawakal kepada Allah, dan tawakal telah wajib
dikerjakan oleh jiwa tiap-tiap orang yang sungguh mempunyai
kepercayaan (iman) kepada Allah, sesudah ia berusaha,
bekerja dan berikhtiar sebagaimana yang diperintahkan oleh Allah.
Maka ayat-ayat al-Quran yang mengandung perintah supaya orang
yang telah beriman “tawakal” kepada Allah tentu dihubungkan
dengan dan dalam akhiran-akhiran ayat yang mengandung perintah supaya
kita berusaha, bekerja, berikhtiar dan berjuang dengan
sekuat tenaga dan fikiran serta kepandaian yang ada pada kita.

(sambungan pada muka 31)



